
Wedi’i wneud - - - - *** 

Yn dod i rym yn unol ag Erthygl 1(2) 

 

Yn Llys Palas Buckingham, y         dydd o   

Yn bresennol 

Ei Hardderchocaf Fawrhydi’r Frenhines yn y Cyfrin Gyngor 

Yn unol ag adran 95(5) o Ddeddf Llywodraeth Cymru 2006(a), gosodwyd drafft o’r Gorchymyn 

hwn gerbron Cynulliad Cenedlaethol Cymru a dau Dŷ’r Senedd a chymeradwywyd ef drwy 

benderfyniad gan Gynulliad Cenedlaethol Cymru a chan ddau Dŷ’r Senedd. 

Gan hynny, mae’n bleser gan Ei Mawrhydi, yn unol ag adrannau 95(1) o Ddeddf Llywodraeth 

Cymru 2006, yn ôl cyngor a chyda chyngor Ei Chyfrin Gyngor, orchymyn fel a ganlyn:- 

Enwi, cychwyn a dehongli 

1.—(1) Enw’r Gorchymyn hwn yw Gorchymyn Cynulliad Cenedlaethol Cymru (Cymhwysedd 

Deddfwriaethol) (Priffyrdd a Thrafnidiaeth) 2011. 

(2) Daw’r Gorchymyn hwn i rym drannoeth y diwrnod y’i gwneir. 

Diwygiadau i faes priffyrdd a thrafnidiaeth 

2.—(1) Diwygir maes 10 (priffyrdd a thrafnidiaeth) o Ran 1 o Atodlen 5 i Ddeddf Llywodraeth 

Cymru 2006 fel a ganlyn. 

(2) Ar ôl mater 10.2(a) mewnosoder— 

                                                                                                                                            
(a) 2006 c.32 
 
(b)  Mewnosodwyd Mater 10.1 gan adran 122 o Ddeddf Trafnidiaeth Leol 2008 (p. 26) a mewnosodwyd Mater 10.2 gan erthygl 

2 o Orchymyn Cynulliad Cenedlaethol Cymru (Cymhwysedd Deddfwriaethol) (Trafnidiaeth) 2010 (O.S. 2010/1208). 

“Mater 10.3 

Darpariaeth awdurdodau priffyrdd o lwybrau i’w defnyddio’n unig neu’n bennaf gan un 

neu fwy o’r canlynol: cerddwyr; beicwyr; pobl ar gefn ceffyl neu’n arwain ceffyl.” 

 

 

 

 

 Enw 

 

 Clerc y Cyfrin Gyngor 

NODYN ESBONIADOL 

(Nid yw’r nodyn hwn yn rhan o’r Gorchymyn) 

Mae’r Gorchymyn hwn yn diwygio Deddf Llywodraeth Cymru 2006 (“Deddf 2006”). Mae’r 

Gorchymyn yn estyn cymhwysedd deddfwriaethol Cynulliad Cenedlaethol Cymru i wneud 

cyfreithiau a elwir yn Fesurau Cynulliad Cenedlaethol Cymru (y cyfeirir atynt yn Neddf 2006 fel 

“Mesurau Cynulliad”). Mae’r cymhwysedd deddfwriaethol a roddir gan y Gorchymyn hwn yn 

ddarostyngedig i gyfyngiadau cyffredinol ar arfer y cymhwysedd deddfwriaethol hwnnw, sy’n 

gymwys yn rhinwedd adran 94 o Ddeddf 2006 ac Atodlen 5 iddi. 

Mae erthygl 2 yn mewnosod mater 10.3 ym maes 10 (priffyrdd a thrafnidiaeth) o Ran 1 o Atodlen 

5 i Ddeddf 2006. Mae’r mater yn estyn cymhwysedd Cynulliad Cenedlaethol Cymru i gynnwys 

darpariaeth awdurdodau priffyrdd o lwybrau ar gyfer cerddwyr, beicwyr a phobl sy’n marchogaeth 

neu’n arwain ceffylau. 

Nid oes asesiad effaith rheoleiddiol llawn wedi ei baratoi ar gyfer y Gorchymyn hwn gan mai 

effaith y Gorchymyn hwn yw rhoi cymhwysedd i Gynulliad Cenedlaethol Cymru i ddeddfu, a 

hynny’n unig. 


